ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՈՒ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԻՐԱՆԻ ԻՍԼԱՄԱԿԱՆ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ԱԶԱՏ ԱՌԵՎՏՐԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ արտաքին գործերի նախարարություն
	29.11.2023թ.

	
	N 1111/62847-23

	Առաջնորդվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ կից ներկայացնում ենք «Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի մասին» համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին ՀՀ ԱԳ նախարարության եզրակացությունը:
ԵԶՐԱԿԱՑՈՒԹՅՈՒՆ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԻՐԱՆԻ ԻՍԼԱՄԱԿԱՆ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ԱԶԱՏ ԱՌԵՎՏՐԻ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ

«Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի մասին» համաձայնագրի նախագծի (այսուհետ նաև՝ Նախագիծ) ստորագրմանը հավանություն է տրվել Եվրասիական տնտեսական հանձնաժողովի խորհրդի՝ 2023թ. հոկտեմբերի 20-ի թիվ 36 կարգադրությամբ:
Նախագծի մշակման համար հիմք են հանդիսացել 2019թ. ուժի մեջ մտած՝ «Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի գոտու ձևավորմանն ուղղված ժամանակավոր համաձայնագրով» (այսուհետ՝ Ժամանակավոր համաձայնագիր) ամրագրված դրույթները։
Նախագծով կարգավորվում է կողմերի միջև տնտեսական համագործակցության հարցերի լայն շրջանակ՝ զգալիորեն ընդլայնելով Ժամանակավոր համաձայնագրով սահմանված՝ սակագնային արտոնություններ նախատեսող ապրանքային անվանացանկն, ինչպես նաև որակապես բարելավելով նախկինում արձանագրված սակագնային զիջումները:
Ընդհանուր առմամբ, Նախագծի նպատակն է՝ ԵԱՏՄ անդամ պետությունների միջև ստեղծել առևտրատնտեսական հարաբերությունների ընդլայնման պայմաններ՝ նպաստելով փոխադարձ հետաքրքրություն ներկայացնող ոլորտներում համագործակցության զարգացմանը:
Նախագծի կիրարկման արդյունքում նախատեսվում է էապես բարձրացնել ԵԱՏՄ անդամ պետությունների ապրանքների մրցունակությունն իրանական շուկայում՝ ավելացնելով արտահանման ծավալները և ակտիվացնելով կոոպերացիոն և ներդրումային համագործակցությունը:
Ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով, ինչպես նաև ընդգծելով ՀՀ կառավարության 2021-2026թթ. ծրագրով ամրագրված՝ Հայաստանի հիմնական գործընկերների հետ փոխշահավետ և բովանդակային փոխգործակցության և Իրանի հետ առանձնահատուկ հարաբերությունների հետագա զարգացմանը կարևորությունը՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	


Ընդունվել է։






























	2. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե
	29․11․2023թ.

	
	N ԳՍ/17․2/36694-2023

	1․ Հայտնում ենք Ձեզ, որ ՀՀ տարածքային կառավարման և ենթակառուցվածքների նախարարությունը ԵԱՏՄ ու իր անդամ պետությունների և Իրանի Իսլամական Հանրապետության միջև ազատ առևտրի մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	2․ Ի լրումն 2023 թվականի նոյեմբերի 20-ի թիվ 01/12.8/8387-2023 գրության՝ հայտնում ենք, որ ԵԱՏՄ ու իր անդամ պետությունների և Իրանի Իսլամական Հանրապետության միջև ազատ առևտրի մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։


	3. ՀՀ արդարադատության նախարարություն
	29․11․2023թ.

	
	N /14.2.3/50427-2023

	Ի կատարումն ՀՀ փոխվարչապետի՝ 2023 թվականի նոյեմբերի 14-ի թիվ 02.1/60.2/39318-2023 հանձնարարականի և ղեկավարվելով «Միջազգային պայմանագրերի մասին» օրենքի 5-րդ հոդվածի դրույթներով՝ Ձեզ եմ ներկայացնում «Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի մասին» համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին Արդարադատության նախարարության եզրակացությունը, Անձնական տվյալների պաշտպանության գործակալության կարծիքը և Նախագծի հայերեն թարգմանությունը:
Միաժամանակ հայտնում եմ, որ Նախագծի վերաբերյալ դիտողություններ և առաջարկություններ առկա չեն:

ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ԵԶՐԱԿԱՑՈՒԹՅՈՒՆԸ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԻՐԱՆԻ ԻՍԼԱՄԱԿԱՆ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ԱԶԱՏ ԱՌԵՎՏՐԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾՈՒՄ (ԱՅՍՈՒՀԵՏ՝ ՆԱԽԱԳԻԾ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՆԱԽԱԳԻԾԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ
ԱՌԿԱՅՈՒԹՅԱՆ ՄԱՍԻՆ

Նախագիծը չի պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող դրույթ:
Մասնավորապես՝ Նախագծի 2.2 հոդվածի 2-րդ մասով սահմանվում է, որ մի Կողմի տարածքից մյուս Կողմի տարածք ներմուծվող ապրանքները ոչ ուղղակի և ոչ էլ անուղղակի ենթակա չեն ներքին հարկման կամ ցանկացած բնույթի այլ ներքին վճարների, որոնք գերազանցում են հայրենական արտադրության համանման ապրանքների նկատմամբ ուղղակիորեն կամ անուղղակիորեն կիրառվող ներքին հարկերն ու վճարները, որը, սակայն, հակասում է ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
Միաժամանակ հայտնում եմ, որ Նախագծով նախատեսվում է Կողմերի կենտրոնական մաքսային մարմինների միջև անձնական տվյալների փոխանակում (ֆիզիկական անձ հայտարարատուի դեպքում): 
Ելնելով վերոգրյալից՝ Նախագիծը ենթակա է վավերացան ՀՀ Սահմանադրության     116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է։ 










	Համաձայնագրի «Առևտրի դյուրացման և մաքսային համագործակցության» բաժնի 7.9 հոդվածը սահմանում է, որ Կողմերի կենտրոնական մաքսային մարմինները, սույն Համաձայնագրի արդյունավետ կիրառումն ապահովելու նպատակով, համագործակցում են առանցքային մաքսային հարցերի շուրջ, որոնք վերաբերում են Կողմերի միջև ապրանքաշրջանառությանը։ Մասնավորապես, երբ Կողմի կենտրոնական մաքսային մարմինը, համաձայն այդ Կողմի համապատասխան օրենքների և կանոնակարգերի, հիմնավոր կասկածներ ունի ապօրինի գործունեության վերաբերյալ, այդ կենտրոնական մաքսային մարմինը կարող է պահանջել մյուս Կողմի կենտրոնական մաքսային մարմնին տրամադրել հատուկ տեղեկություն, որը սովորաբար հավաքագրվում է ապրանքների արտահանման և (կամ) ներմուծման առնչությամբ։ Հայցվող Կողմի կենտրոնական մաքսային մարմինը տրամադրում է հայցվող տեղեկությունները, ինչպես նաև ցանկացած այլ տեղեկություն, որը կօգնի հայցող Կողմի կենտրոնական մաքսային մարմնին որոշել, թե արդյոք կոնկրետ ապրանքի ներմուծումը կամ արտահանումը համապատասխանում է այդ Հայցող Կողմի համապատասխան օրենքներին և կանոնակարգերին։
Համաձայնագրի «Առևտրի դյուրացման և մաքսային համագործակցության» բաժնի՝ «Տեղեկությունների փոխանակում» վերտառությամբ 7.10 հոդվածը նախատեսում է, որ մաքսային գործառնությունների իրականացումը դյուրացնելու, ապրանքների բացթողումն արագացնելու և մաքսային օրենքների ու կանոնակարգերի խախտումները կանխելու նպատակով Կողմերը, հնարավորության սահմաններում, պետք է ստեղծեն և ներդնեն տեղեկությունների էլեկտրոնային փոխանակման համակարգ՝ Կողմերի միջև շրջանառվող ապրանքների վերաբերյալ տեղեկությունների կանոնավոր հիմունքներով փոխանակումը ապահովելու համար։ Նույն հոդվածի 3-րդ մասով սահմանված է, որ նշված հոդվածի իմաստով «տեղեկություն» եզրույթը նշանակում է մաքսային հայտարարագրերում և տրանսպորտային փաստաթղթերում պարունակվող համապատասխան վավեր և համապատասխանող տեղեկությունները։
Այսպիսով, վերը նշված դրույթների վերլուծությունից հետևում է, որ Կողմերի կենտրոնական մաքսային մարմինների միջև, ի թիվս այլ տեղեկությունների, փոխանակվելու են նաև մաքսային հայտարարագրերում պարունակվող տեղեկություններ, այդ թվում՝ հայտարարատուի վերաբերյալ։ Համաձայնագրի «Հիմնարար դրույթներ» բաժնի 1.1 հոդվածում նշված «Հայտարարատու» հասկացությունը ներառում է Ն ֆիզիկական և իրավաբանական անձանց։ Հետևաբար, ֆիզիկական անձ հայտարարատուների դեպքում Կողմերի կենտրոնական մաքսային մարմինների միջև փոխանակվելու են նաև անձնական տվյալներ։
Ուստի, վերոնշյալը հաշվի առնելով և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված պահանջից, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման:
	Ընդունվել է։ 


	4. ՀՀ ֆինանսների նախարարություն
	29․11.2023թ․

	
	N 04/5-1/23261-2023

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն` կից տրամադրում ենք «ԵԱՏՄ ու իր անդամ պետությունների՝ մի կողմից, և Իրանի Իսլամական Հանրապետության միջև՝ մյուս կողմից, ազատ առևտրի մասին» համաձայնագրի նախագծի վերաբերյալ ՀՀ ֆինանսների նախարարության եզրակացությունը:  
Ե Զ Ր Ա Կ Ա Ց ՈՒ Թ Յ ՈՒ Ն

«ԵԱՏՄ ու իր անդամ պետությունների՝ մի կողմից, և Իրանի Իսլամական Հանրապետության միջև՝ մյուս կողմից, ազատ առևտրի մասին» համաձայնագրի նախագծի՝  Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«ԵԱՏՄ ու իր անդամ պետությունների՝ մի կողմից, և Իրանի Իսլամական Հանրապետության միջև՝ մյուս կողմից, ազատ առևտրի մասին» համաձայնագրի  նախագծում (այսուհետ՝ Նախագիծ) առկա են դրույթներ, որոնք կարող են Հայաստանի Հանրապետության համար ֆինանսական պարտավորություններ նախատեսել. մասնավորապես՝ Նախագծի 8-րդ «Վեճերի կարգավորումը» գլխի 8.15-րդ հոդվածի «Ծախսերը» բաժնում նշված է, որ վեճի յուրաքանչյուր կողմ կրում է իր նշանակած արբիտրի վճարները, իր ծախսերը, դատական պահումները, իսկ արբիտրաժային կոլեգիայի նախագահի ծառայությունների վճարումը և դատավարության անցկացման հետ կապված այլ ծախսերը հավասար չափով կրում են վեճի երկու կողմերը: 
Միաժամանակ հայտնում ենք, որ Նախագծի ընդունումը ՀՀ պետական բյուջեի եկամուտների վրա կունենա բացասական ազդեցություն՝ հաշվի առնելով այն հանգամանքը, որ Նախագծի 2-րդ գլխով սահմանվում են ապրանքների ներմուծման համար մաքսատուրքերի դրույքաչափերի նվազեցումներ և արտոնություններ:
	Ընդունվել է։








	5․ ՀՀ պետական եկամուտների կոմիտե 
	30.11.2023թ․

	
	N 01/5-4/71699-2023

	Եվրասիական տնտեսական միության ու իր անդամ պետությունների և Իրանի Իսլամական Հանրապետության միջև ազատ առևտրի մասին համաձայնագրի նախագծի վերաբերյալ Պետական եկամուտների կոմիտեն առաջարկություններ և դիտողություններ չունի։
	Ընդունվել է։

	6․ ՀՀ շրջակա միջավայրի նախարարություն
	28.11.2023թ․

	
	N 1/08.3/15664-2023

	Ի կատարումն փոխվարչապետ Մհեր Գրիգորյանի 2023 թվականի նոյեմբերի 22-ի № 02.1/60.2/40328 հանձնարարականի՝ հայտնում եմ, որ ԵԱՏՄ ու իր անդամ պետությունների և Իրանի Իսլամական Հանրապետության միջև ազատ առևտրի մասին համաձայնագրի նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	Ընդունվել է։

	7․ ՀՀ առողջապահության նախարարություն
	29.11.2023թ․

	
	N ԱԱ/10.2/27415-2023

	Ի կատարումն ՀՀ փոխվարչապետ Մհեր Գրիգորյանի` 2023 թվականի  նոյեմբերի 22-ի թիվ /60.2/40328-2023 հանձնարարականի՝ հայտնում եմ, որ ԵԱՏՄ ու իր անդամ-պետությունների և Իրանի Իսլամական Հանրապետության միջև ազատ առևտրի մասին համաձայնագրի նախագծի վերաբերյալ Առողջապահության նախարարությունն առաջարկություն և դիտողություն չունի:
	Ընդունվել է։

	8․ ՀՀ բարձր տեխնոլոգիական արդյունաբերության նախարարություն
	09․08․2023թ․

	
	N 01/15.2/7599-2023

	Ի կատարումն ՀՀ փոխվարչապետի 2023 թվականի նոյեմբերի 22-ի թիվ /60.2/40328-2023 հանձնարարականի՝ տեղեկացնում եմ, որ ԵԱՏՄ ու իր անդամ պետությունների և Իրանի Իսլամական Հանրապետության միջև ազատ առևտրի մասին համաձայնագրի նախագիծն ուսումնասիրվել է ՀՀ բարձր տեխնոլոգիական արդյունաբերության նախարարության համապատասխան ստորաբաժանումների կողմից, որի արդյունքում նշված համաձայնագրի ստորագրման վերաբերյալ առարկություններ չկան:
	Ընդունվել է։

	9․ ՀՀ կրթության, գիտության, մշակույթի և սպորտի նախարարություն
	28․11․2023թ․

	
	N 01/15.1/33905-2023

	Հայտնում եմ, որ ՀՀ կրթության, գիտության, մշակույթի և սպորտի նախարարությունը ԵԱՏՄ ու իր անդամ պետությունների և Իրանի Իսլամական Հանրապետության միջև ազատ առևտրի մասին  համաձայնագրի նախագծի վերաբերյալ դիտողություններ ու առաջարկություններ չունի:
	Ընդունվել է։

	10․ ՀՀ սննդամթերքի անվտանգության տեսչական մարմին
	28․11․2023թ․

	
	N //15242-2023

	Հայտնում եմ, որ Եվրասիական տնտեսական միության ու իր անդամ պետությունների և Իրանի Իսլամական Հանրապետության միջև ազատ առևտրի մասին Համաձայնագրի նախագծի վերաբերյալ առաջարկություններ և առարկություններ չկան։ 
	Ընդունվել է։

	11․ Մրցակցության պաշտպանության հանձնաժողով
	10․08․2023թ․

	
	N ԳԳ/663-2023

	Մրցակցության պաշտպանության հանձնաժողովը Եվրասիական տնտեսական միության և իր անդամ պետությունների և Իրանի Իսլամական Հանրապետության միջև ազատ առևտրի համաձայնագրի նախագծի (այսուհետ՝ Նախագիծ) վերաբերյալ հայտնում է հետևյալը.  
Նախագծի հավելվածով սահմանված ապրանքատեսակների, մասնավորապես՝ գյուղատնտեսական մթերքների (կարտոֆիլ, լոլիկ, վարունգ, կաղամբ, խնձոր և այլն) «դեղին զամբյուղից» «կանաչ զամբյուղ» տեղափոխելու, պանիրների (ԱՏԳ ԱԱ 0406 10 և 0406 90 ծածկագրեր) նկատմամբ ներմուծման զրոյական մաքսատուրքի սահմանման, պարարտանյութերի՝ «կարմիր զամբյուղից» «կանաչ զամբյուղ» տեղափոխելու մասով Մրցակցության պաշտպանության հանձնաժողովի (այսուհետ՝ Հանձնաժողով) 2022 թվականի ապրիլի 25-ի թիվ ԳԳ-814/2022 գրությամբ  ներկայացված առաջարկներն ընդունվել են մասնակի կամ չեն ընդունվել: 
Բացի այդ, նշված գրությամբ առաջարկվել էր նաև ԵԱՏՄ անդամ պետություններից ծխախոտի (ԱՏԳ ԱԱ 2401 10 ծածկագիր) արտահանման համար սակագնային արտոնության նախատեսումը Իրանի Իսլամական Հանրապետության կողմից, որը նույնպես չի ընդունվել: Իսկ ցեմենտի նկատմամբ զրոյական մաքսատուրքի նախատեսման մասով Հանձնաժողովը նույնպես նպատակահարմար չէր համարել աջակցելու այդ առաջարկին, հաշվի առնելով Հայաստանի Հանրապետության տնտեսության որոշ ճյուղերի վրա բացասական ազդեցությունը: 
Հաշվի առնելով վերոնշյալը՝ Հանձնաժողովը վերահաստատում է 2022 թվականի ապրիլի 25-ի թիվ ԳԳ-814/2022 գրությամբ (կցվում է) ներկայացված իր դիրքորոշումը չընդունված առաջարկների մասով: 
	Մասամբ է ընդունվել։
Քանի որ որոշ ապրանքներ ռիսկային են Հայաստանի Հանրապետության գյուղատնտեսության համար, դրանց մի մասի հանդեպ սահմանվել է սակագնային քվոտա, ինչը թույլ կտա կարգավորել նշված ապրանքների ներմուծման ազդեցությունը Հայաստանի Հանրապետության գյուղատնտեսության վրա։ 


	12․ ՀՀ կենտրոնական բանկ
	29․11․2023թ․

	
	N 06.1.6-07/976-23

	Համաձայն Հայաստանի Հանրապետության փոխվարչապետ Մհեր Գրիգորյանի 22.11.2023 թվականի թիվ 02.1/60.2/40328-2023 գրության՝ հայտնում ենք Ձեզ, որ Եվրասիական տնտեսական միության ու իր անդամ պետությունների և Իրանի Իսլամական Հանրապետության միջև կնքվելիք ազատ առևտրի մասին համաձայնագրի նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	Ընդունվել է։ 

	13․ ՀՀ առևտրաարդյունաբերական պալատ
	30․11․2023թ․

	
	N 01-01/222

	In response to the Deputy Prime Minister's order No. 02.1160.2140З28-202З, we inform You that the Chamber of Соmmеrсе and Industry of the Republic of Armenia does not present апу recommendations or comments regarding the draft agreement presented.
	Ընդունվել է։

	14. Ազգային անվտանգության ծառայություն
	28․11․2023թ․

	
	N 2277

	«Եվրասիական տնտեսական միության և դրա անդամ պետությունների՝ մի կողմից, և Իրանի Իսլամական Հանրապետության՝ մյուս կողմից, միջև ազատ առևտրի մասին» համաձայնագրի նախագծի վերաբերյալ առաջարկություններ և դիտողություններ չունենք։
	Ընդունվել է։

	15. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	27.11.2023թ․

	
	N 3688

	Ի կատարումն ՀՀ փոխվարչապետ Մ․Գրիգորյանի՝ 02.1/60.4/40328-2023 հանձնարարականի, հայտնում ենք, որ համաձայնագրի նախագծի վերաբերյալ  դիտողություններ ու առաջարկություններ չկան։

	Ընդունվել է։

	16․ ՀՀ Աշխատանքի և սոցիալական հարցերի նախարարություն
	29․11․2023թ․

	
	N ՆՄ/ԱՆՄ-1-3/30316-2023

	Տեղեկացնում եմ, որ Եվրասիական տնտեսական հանձաժողովի խորհրդի թիվ 36 կարգադրության շրջանակներում ՀՀ աշխատանքի և սոցիալական հարցերի նախարարությունն այս փուլում առաջարկություններ և դիտողություններ չունի։ 
	Ընդունվել է։

	17․ ՀՀ պաշտպանության նախարարություն
	29․11․2023թ․

	
	N ՊՆ/510/7748-2023

	Ի կատարումն փոխվարչապետ Մ.Գրիգորյանի՝ 2023թ. նոյեմբերի 22-ի թիվ 02.1/60.2/40328-2023 հանձնարարականի՝ հայտնում եմ, որ ՀՀ պաշտպանության նախարարությունում ուսումնասիրվել է «ԵԱՏՄ ու իր անդամ պետությունների՝ մի կողմից և Իրանի Իսլամական Հանրապետության միջև մյուս կողմից՝ ազատ առևտրի մասին համաձայանգրի նախագիծը, որի առնչությամբ ՀՀ պաշտպանական գերատեսչության լիազորությունների և գործառույթների մասով առաջարկություններ և դիտողություններ առկա չեն:
Միաժամանակ, հիշյալ նախագծի հետագա քննարկումների ընթացքում համաձայնագրի դրույթներում փոփոխություններ կամ լրացումներ նախատեսելու դեպքում, առաջարկում եմ այն համաձայնեցնել համապատասխան գերատեսչությունների հետ։
	Ընդունվել է։

	18․ ՀՀ ներքին գործերի նախարարություն
		29․11․2023թ․

	
		N 41//142991-23

	Ի կատարումն փոխվարչապետի թիվ 02․1/60․2/40328-2023 հանձնարարականի՝ հայտնում եմ, որ ՀՀ ՆԳ նախարարությունում ուսումնասիրվել է ԵԱՏՄ անդամ երկրների և Իրանի Իսլամական Հանրապետության միջև ազատ առևտրի համաձայնագրի նախագիծը, որի վերաբերյալ առարկություններ և առաջարկություններ չկան։

	Ընդունվել է։



